
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 792-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 728-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
       
	1.  ՀՀ ֆինանսների նախարարություն
	08.02.2024թ.

	
	01/11-1/2743-2024

	ՀՀ ֆինանսների նախարարությունն ուսումնասիրել է Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն

	2. ՀՀ տարածքային կառավարման և ենթակառուցվածքների նախարարություն
	09.02.2024թ.

	
	ԳՍ/14.1/4208-2024

	ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) փաթեթի վերաբերյալ ներկայացնում է հետևյալ առաջարկությունները.
1. Նախագծի վերնագիրը շարադրել հետևյալ բովանդակությամբ` «Հայաստանի Հանրապետության կառավարության 2009 թվականի հունիսի 26-ի N 792-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2009 թվականի հունիսի 26-ի 728-Ն որոշման մեջ փոփոխություն կատարելու մասին».
2. Նախագծի 4-րդ կետի 5-րդ ենթակետի նշանակության ճանապարհներն, բառերից հետո լրացնել դեպի գոյություն ունեցող և նախատեսվող շենքեր և շինություններ տրանսպորտային միջոցների մուտքի ու ելքի և տրանսպորտային միջոցների համար կայանատեղի կազմակերպման, ինչպես նաև կառուցապատման սխեմաները (գծապատկերները) բառերը, «ինժեներական ենթակառուցվածքի գծային և կետային օբյեկտները,» բառերից հետո լրացնել «՝ Հայաստանի Հանրապետության օրենսդրությամբ սահմանված անվտանգության գոտիներով համաձայնեցված տնօրինող և շահագործող կազմակերպությունների հետ» բառերով.
3. Նախագծի 5-րդ կետում «իր դրական եզրակացության հետ միասին ներկայացնում է Հայաստանի Հանրապետության քաղաքաշինության կոմիտե համաձայնեցման կամ պատճառաբանված որոշմամբ (իրավական ակտին հղում անելով) մերժում է:» բառերը փոխարինել «իր եզրակացության հետ միասին (բացասական կարծիքի դեպքում կցվում է համապատասխան հիմնավորում` հղում անելով իրավական ակտին) ներկայացնում է Հայաստանի Հանրապետության քաղաքաշինության կոմիտե` համաձայնեցման:»     
	1. Ընդունվել է, կատարվել է փոփոխություն
2. Ընդունվել է, կատարվել է փոփոխություն
3. Ընդունվել է կատարվել է փոփոխություն

	3. ՀՀ առողջապահության նախարարություն
	02.02.2024թ.

	
	ԱԱ/04/2840-2024

	Ի պատասխան Ձեր 2024 թվականի հունվարի 29-ի թիվ 01/11.4/461-2024 գրության՝ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	Ընդունվել է ի գիտություն

	4. ՀՀ կրթության, գիտության, մշակույթի և սպորտի նախարարություն
	02.02.2024թ.

	
	01//3174-2024

	ՀՀ ԿԳՄՍ նախարարության քննարկմանը ներկայացված «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	5. ՀՀ աշխատանքի և սոցիալական հարցերի նախարարություն
	02.02.2024թ.

	
	01//3174-2024

	«Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի։
	Ընդունվել է ի գիտություն

	       6. Բարձր տեխնոլոգիական արդյունաբերության նախարարություն
	01.02.2024թ.

	
	01/11.1/983-2024

	Ի պատասխան Ձեր՝ 2024 թվականի հունվարի 29-ի թիվ 01/11.4/461-2024 գրության, տեղեկացնում եմ, որ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և առարկություններ չունի:
	Ընդունվել է ի գիտություն

	7. Էկոնոմիկայի նախարարություն
	06.02.2024թ.

	
	01/2151-2024

	Ի պատասխան Ձեր՝ սույն թվականի հունվարի 29-ի թիվ 01/11.4/461-2024 գրության հայտնում ենք, որ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ էկոնոմիկայի նախարարությունն իր լիազորությունների շրջանակում առաջարկություններ և դիտողություններ չունի։
	Ընդունվել է ի գիտություն

	8. Շրջակա միջավայրի նախարարություն
	09.02.2024թ.

	
	1/04.8/1467-2024

	Ի պատասխան Ձեր 2024 թվականի հունվարի 29-ի N 01/11.4/461 գրության՝ հայտնում եմ, որ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։
	Ընդունվել է ի գիտություն

	9. ՀՀ կադաստրի կոմիտե
	06.02.2024թ.

	
	ՍԹ/1913-2024

	   Ի պատասխան Ձեր 2024 թվականի հունվարի 29-ի N 01/11.4/461-2024 գրության՝ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 4-րդ կետի համաձայն՝ Հայաստանի Հանրապետության քաղաքաշինության կոմիտեի համաձայնեցմանը ներկայացվող փաստաթղթերում ներառված են քարտեզահատակագծային նյութեր, որոնք, ըստ էության, ստեղծվում հավաքագրվում և պահպանվում են համապատասխան ոլորտային լիազոր մարմինների կողմից, և նմանատիպ փաստաթղթերի ներառումը վերոնշյալ ցանկում քաղաքացիների և իրավաբանական անձանց համար կառաջացնի լրացուցիչ բեռ։ Հաշվի առնելով տարածական տվյալների (քարտեզահատակագծային նյութերի) փոխանակման, հավաքագրման և ինտեգրման ժամանակակից տեխնոլոգիաների հնարավորությունները՝ առաջարկում ենք դիտարկել փաստաթղթերի ներկայացման առավել պարզեցված ընթացակարգ։
Միևնույն ժամանակ, գույքի հստակ նույնականացումն ապահովելու նպատակով առաջարկում ենք նույն կետի 4-րդ ենթակետում «հողամասի» բառից առաջ ավելացնել «WGS-84 (ARMREF 02) ազգային գեոդեզիական կոորդինատային համակարգով կազմված» բառերը:
   Հայտնում ենք նաև, որ Նախագծի բովանդակությունից պարզ չէ, թե քաղաքաշինական գործունեության հատուկ կարգավորման օբյեկտների տարածքների սահմանները ինչ ընթացակարգով են որոշվում, ուստի, հաշվի առնելով այն հանգամանքը, որ Կադաստրի կոմիտեի իրավասությունների շրջանակներում կատարվող գործառույթների ժամանակ անհրաժեշտություն է առաջանում բացահայտել անշարժ գույքի՝ հատուկ կարգավորման օբյեկտների տարածքների սահմաններում ներառված լինելու հանգամանքը՝ Նախագծով անհրաժեշտ է հստակեցնել քաղաքաշինական գործունեության հատուկ կարգավորման օբյեկտների տարածքների սահմանները:
	Ընդունվել է մասամբ՝ տրվում է պարզաբանում.
· ներկայացված առաջարկության առաջին կետը չի ընդունվել, քանի որ նշված տարածքներում քաղաքաշինական գործունեության իրականացման նպատակով համաձայնեցման ներկայացվող փաստաթղթերի քննարկումը կատարվում է դիտարկվող օբյեկտի տեղադիրքի, դրան հարակից կառուցապատման, ինչպես նաև ձևավորված ճարտարապետական միջավայրի վերաբերյալ տվյալների առկայությամբ, որոնք պետք է արտահայտված լինեն գլխավոր հատակագծերով և հատակագծային սխեմաներով, իսկ պահանջվող փաստաթղթերը քաղաքացիները կարող են ներկայացնել նաև էլեկտրոնային տարբերակով:
· առաջարկության երկրորդ կետն ընդունվել է՝ կատարվել է է համապատասխան լրացում,
· երրորդ կետի մասով հայտնում ենք, որ քաղաքաշինական գործունեության հատուկ կարգավորման օբյեկտների տարածքների սահմաներն արդեն իսկ որոշված են և ամրագրված են ՀՀ կառավարության 2009 թվականի հունիսի 26-ի N 728-Ն որոշմամբ:

	9. ՀՀ կադաստրի կոմիտե
	26.03.2024թ.

	
	ՍԹ/4758-2024

	Հարգելի´ պարոն Վարդանյան,
   Ի պատասխան Ձեր 2024 թվականի մարտի 15-ի N /11.4/1931-2024 գրության՝ «Հայաստանի Հանրապետության կառավարության 2009 թվականի հունիսի 26-ի
N 792-Ն և 728-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
   Նախագծի 4-րդ կետի համաձայն՝ Հայաստանի Հանրապետության քաղաքաշինության կոմիտեի համաձայնեցմանը ներկայացվող փաստաթղթերում ներառված են քարտեզահատակագծային նյութեր, որոնք ստեղծվում, հավաքագրվում և պահպանվում են համապատասխան ոլորտային լիազոր մարմինների կողմից, և նմանօրինակ փաստաթղթերի ներառումը վերոնշյալ ցանկում քաղաքացիների և իրավաբանական անձանց համար կառաջացնի լրացուցիչ բեռ։ 
	Չի ընդունվել, քանի որ 4-րդ կետում նշված քարտեզագրական նյութերում ներառվում են նաև նախատեսվող և վերակառուցվող շենքերի և շինությունների, դրանց բնույթի և չափորոշիչների վերաբերյալ տվյալներ, որոնք առկա չեն ելակետային տվյալներում և դրանց ներմուծումն անհրաժեշտ է հետագա քաղաքաշինական գործառույթների քննարկումն ապահովելու համար:

	Հաշվի առնելով տարածական տվյալների (քարտեզահատակագծային նյութերի) փոխանակման, հավաքագրման և ինտեգրման ժամանակակից տեխնոլոգիաների հնարավորությունները՝ առաջարկում ենք դիտարկել փաստաթղթերի ներկայացման առավել պարզեցված ընթացակարգ՝ Նախագծի 4-րդ կետով լրացվող 10.1 կետի 3)-րդ և 5)-րդ ենթակետերը հանել, քանի որ նույն կետի 4)-րդ ենթակետով արդեն իսկ ներկայացվում են հողամասի կոորդինատները WGS-84 (ARMREF 02) ազգային գեոդեզիական կոորդինատային համակարգով, որը արդեն իսկ հնարավորություն է տալիս կատարելու այդ կետերում դիտարկվող վերլուծությունները։
	Չի ընդունվել, քանի որ 3-րդ և 5-րդ կետերում նշված քարտեզներում ներառվում են տվյալներ, որոնք պահանջում են լրացուցիչ գրաֆիկական մշակում, որոնք առկա չեն ելակետային հիմքում և անհրաժեշտ են քաղաքաշինական վերլուծության համար:
Միևնույն ժամանակ հայտնում ենք, որ թվային հարթակի ձևավորմամբ նշված գործընթացների զգալիմասը կիրականացվի այդ հաթակում՝ նույնականացմամբ առավել պարզեցնելով գործընթացները։

	      Միաժամանակ հայտնում ենք, որ ՀՀ կառավարության 2009 թվականի հունիսի
26-ի N 728-Ն որոշմամբ հաստատված հավելվածներով ամրագրված քաղաքաշինական գործունեության հատուկ կարգավորման օբյեկտների տարածքների սահմանները ներկայացված են սխեմատիկորեն, որը Կադաստրի կոմիտեի իրավասության շրջանակներում կատարվող գործառույթների ժամանակ հնարավոր չէ հստակ բացահայտել, մասնավորապես անշարժ գույքի՝ հատուկ կարգավորման օբյեկտների տարածքների սահմաններում ներառված լինելու հանգամանքը, 	հետևաբար առաջարկում ենք նշված տարածքների հատակագծերը (կազմված WGS-84 (ՎԻ ՋԻ ԷՍ-84) (ARMREF 02) ազգային գեոդեզիական կոորդինատային համակարգում) էլեկտրոնային տարբերակով ներկայացնել Կադաստրի կոմիտե։
	ՀՀ կառավարության 2009 թվականի հունիսի
26-ի N 728-Ն որոշմամբ հաստատված հավելվածների վերաբերյալ առաջարկը հաշվի կառնվի Նախագծի մշակման հաջորդ փուլերում, քանի որ դրանց թվայնացումը ֆինանսավորում պահանջող գործառույթ է, ինչը ներկա փուլում նախատեսված չէ:
Հարկ է նշել նաև, որ մատնանշված կարգի հավելվածների սահմանագծերը արտացոլվել են ՀՀ կառավարության պատվիրատվությամբ մշակված միկրոռեգիոնալ փաստաթղթերի գլխավոր հատակագծերի գծագրերում, որոնք մշակված են կադաստրային ելակետային հիմքի վրա (կազմված WGS-84 (ՎԻ ՋԻ ԷՍ-84) (ARMREF 02) ազգային գեոդեզիական կոորդինատային համակարգում)։ Առաջիկայում քաղաքաշինական կադաստրի ձևավորման շրջանակում շերտը կներառվի և կտրամարդվի (միասնական գեոպորտալում)։

	10. ՀՀ ներքին գործերի նախարարություն
	08.02.2024թ.

	
	43/6/17566-24

	Ի պատասխան Ձեր 29.01.2024թ. թիվ 01/11.4/461-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։
	Ընդունվել է ի գիտություն

	11. Երևանի քաղաքապետարան
	26.03.2024թ.

	
	01/48834-24

	Հարգելի՛ պարոն Վարդանյան,
Ի պատասխան  2024 թվականի հունվարի 29-ի թիվ 01/11.4/461-2024 գրության՝ «Հայաստանի Հանրապետության կառավարության 2009 թվականի հունիսի 26-ի                            N792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 10-րդ կետով առաջարկվում է Հայաստանի Հանրապետության կառավարության 2009 թվականի հունիսի 26-ի N 792-Ն որոշմամբ հաստատված հավելվածի 18-րդ կետում «3-րդ ենթակետի «ա», «բ», «գ» պարբերություններով» բառերը փոխարինել «3-րդ ենթակետով և 10.1-ին կետով» բառերով՝ արդյունքում նախատեսելով, որ նույն կարգով առանձնացված, քաղաքաշինական գործունեության հատուկ կարգավորման օբյեկտների տարածքներում Երևանի քաղաքապետը քաղաքաշինության բնագավառում Հայաստանի Հանրապետության օրենսդրությամբ իրեն վերապահված գործառույթներն իրականացնում է նույն կարգի 10-րդ կետի 3-րդ ենթակետով և 10.1-ին կետով սահմանված փաստաթղթերը համաձայնեցնելով ՀՀ տարածքային կառավարման և ենթակառուցվածքների նախարարության և Հայաստանի Հանրապետության քաղաքաշինության կոմիտեի հետ:
Հայաստանի Հանրապետության կառավարության 2009 թվականի հունիսի 26-ի N 792-Ն որոշմամբ հաստատված հավելվածի 10-րդ կետի 3-րդ ենթակետի համաձայն՝ Հայաստանի Հանրապետության քաղաքաշինության կոմիտեն` հատուկ կարգավորման օբյեկտներում համաձայնեցնում է`
ա. քաղաքաշինական զարգացման և կառուցապատման ներդրումային հայեցակարգերը,
բ. գոտևորման նախագծերը (ներառյալ քաղաքաշինական կանոնադրությունը) և կառուցապատման սխեմաները,
գ. հատուկ կարգավորման օբյեկտների սահմանների նկարագիրը,
դ. հողահատկացման վերաբերյալ առաջարկությունները,
ե. առանձին օբյեկտների կամ համալիրների ճարտարապետահատակագծային առաջադրանքները և նախագծերի ճարտարապետական մասի էսքիզային լուծումները:
Նախագծի 4-րդ կետով Հայաստանի Հանրապետության կառավարության 2009 թվականի հունիսի 26-ի N 792-Ն որոշմամբ հաստատված հավելվածում լրացվող նոր 10.1-ին կետի համաձայն՝ Հայաստանի Հանրապետության քաղաքաշինության կոմիտեի համաձայնեցմանը ներկայացվող փաստաթղթերում ներառվում են՝
1) համայնքի ղեկավարին ուղղված քաղաքացու կամ իրավաբանական անձի դիմումը (համասեփականության, օգտագործման կամ կառուցապատման իրավունքի մի քանի սուբյեկտների դեպքում` վերջիններիս ստորագրությամբ) և դիմումին կցվող փաստաթղթերի պատճենները,
2) ընդհանուր բացատրագիր,
3) հողամասի տեղադիրքը գլխավոր հատակագծի հիմնական գծագրի վրա` 1:10000 կամ 1:5000 մասշտաբով,
4) հողամասի հատակագիծը (շրջադարձային կետերի կոորդինատներով),
5) իրավիճակային հատակագիծը՝ 1:500 կամ 1:1000 մասշտաբով, նշելով հողամասը, հարևան հողօգտագործումները, գոյություն ունեցող և նախատեսվող շենքերը և շինությունները, դրանց բնույթը, շենքերի, շինությունների միջև հեռավորությունները, հողամասից 70 մ շառավղով միջպետական, հանրապետական, տեղական նշանակության ճանապարհներն, ինժեներական ենթակառուցվածքի գծային և կետային օբյեկտները,
6) համայնքի ղեկավարի տեղեկանք-հիմնավորումը՝ համայնքի համար նախատեսվող օբյեկտի կարևորության, գլխավոր հատակագծով նախատեսված հեռանկարային զարգացման համապատասխան գոտիների սահմաններում համարժեք հողամասի տրամադրման անհնարինության պատճառների և առաջարկվող փոփոխության անհրաժեշտության վերաբերյալ,
7) հողամասի առկա վիճակը փաստող լուսանկարները, որոնցում արտացոլված կլինեն հարակից հողամասերը և ճանապարհները:
Այս առումով հայտնում ենք, որ Նախագծով առաջարկվող Հայաստանի Հանրապետության քաղաքաշինության կոմիտեի համաձայնեցմանը ներկայացվող փաստաթղթերի կազմը բովանդակային առումով անհասկանալի է, պարզ չէ թե ինչ դիմումի, ընդհանուր բացատրագրի, տեղեկանք հիմնավորման մասին է խոսքը, ինչ նպատակով և ինչպես են դրանք ներկայացվելու նույն կարգի 10-րդ կետով նախատեսված համաձայնեցման ներկայացվող փաստաթղթերի կազմում, քանի որ Նախագծով առաջարկվող կարգավորումներից ստացվում է, որ նույն փաստաթղթերը պետք է համաձայնեցման ներկայացվեն 10-րդ կետով նախատեսված համաձայնեցման ներկայացվող յուրաքանչյուր փաստաթղթի կազմում:
Նկատի ունենալով վերոգրյալը և Հայաստանի Հանրապետության կառավարության 2009 թվականի հունիսի 26-ի N 792-Ն որոշմամբ նախատեսված Երևանի քաղաքապետի կողմից համաձայնեցման ներկայացվող փաստաթղթերը՝ հայտնում ենք, որ Նախագծով առաջարկվող կարգավորումները լրացուցիչ քննարկման և հիմնավորման կարիք ունեն:
	Չի ընդունվել, քանի որ ներկայացված դիտարկումները կրում են հայեցողական բնույթ, ինչպես նաև հստակ առաջարկություններ և հիմնավորումներ ներկայացված չեն: 
Քանի որ քաղաքաշինության մասին ՀՀ օրենքով կարգի «ա-գ» ենթակետերն առնչվում են քաղաքաշինական ծրագրային փաստաթղթերի շարքին, դրանց ներկայացման կարգը արտացոլված է ՀՀ կառավարության 2011 թ. դեկտեմբերի 29-ի 1920-Ն որոշմամբ հաստատված կարգի դրույթներում։ Կարգավորումն առնչվում է «դ» և «ե» ենթակետերին, որոնցով կարգավորվում են ճարտարապետաշինարարական նախագծային փաստաթղթերը։



















	12. Քաղաքաշինության, տեխնիկական և հրդեհային անվտանգության տեսչական մարմին
	08.02.2024թ.

	
	ՔՏՄ/11.03/4648-24

	[bookmark: _Hlk136601057]Ի պատասխան Ձեր 31.01.2024թ. N 01/11.4/461-2024 գրության` կապված «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիրքորոշում ներկայացնելու հետ, տեղեկացնում եմ, որ Տեսչական մարմինը դիտողություններ և առաջարկություններ չունի։ 
	Ընդունվել է ի գիտություն

	13. Ճարտարապետների պալատ
	01.02.2024թ.

	
	ԱԲ 01/06

	Դիտողություններ և առաջարկություններ չկան
	Ընդունվել է ի գիտություն

	14. Հայաստանի շինարարների միության
	01.02.2024թ.

	
	ՀՇՄ 07

	Ի պատասխան Ձեր՝ 2024 թվականի հունվարի 29-ի թիվ 01/11.4/461-2024 գրության, հայտնում ենք, որ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	15. ՀՀ Արարատի մարզպետարան
	05.02.2024թ.

	
	01//00691-2024

	«Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք որոշման նախագծից հանել 7-րդ և 8-րդ կետերը:
	Ընդունվել է ի գիտություն

	16. ՀՀ Արագածոտնի մարզպետարան
	05.02.2024թ.

	
	01/5/00674-2024

	«Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն

	17. ՀՀ Արմավիրի մարզպետարան
	01.01.2024թ.

	
	01/7/00746-2024

		«Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ Արմավիրի մարզպետի աշխատակազմում և արժանացել հավանության, որի վերաբերյալ  առաջարկություններ չկան։
	Ընդունվել է ի գիտություն

	18. ՀՀ Գեղարքունիքի մարզպետարան
	06.02.2024թ.

	
	01//0959-2024

	ՀՀ Գեղարքունիքի մարզպետի աշխատակազմում քննարկվել է «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ):
Վերոնշյալ կառավարության որոշման նախագծի վերաբերյալ մարզպետի աշխատակազմը դիտողություններ և առաջարկություններ չունի:
	Ընդունվել է ի գիտություն

	19. ՀՀ Կոտայքի մարզպետարան
	31.01.2024թ.

	
	01/03/00796-2024

	«Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն

	20. ՀՀ Լոռու մարզպետարան
	30.01.2024թ.

	
	01/108,3/00793-2024

	Ի պատասխան Ձեր՝ 29.01.2024թ. թիվ 01/11.4/464-2024 գրության, հայտնում եմ, որ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ կամ առաջարկություններ չկան:

	Ընդունվել է ի գիտություն

	21.ՀՀ Շիրակի մարզպետարան
	31.01.2024թ.

	
	01//00907-2024

	Ի պատասխան 2024 թվականի հունվարի 29-ի Ձեր № 01/11.4/464-2024 գրության՝ հայտնում ենք, որ ՀՀ Շիրակի մարզպետի աշխատակազմը «Հայաստանի Հանրապետության կառավարության 2009 թվականի հունիսի 26-ի № 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկություններ չունի:
	Ընդունվել է ի գիտություն

	22.ՀՀ Սյունիքի մարզպետարան
	02.02.2024թ.

	
	01/05.4/00744-2024

	ՀՀ Սյունիքի մարզպետի աշխատակազմում քննարկվել է «Հայաստանի Հանրապետության կառավարության 2009 թվականի հունիսի 26-ի № 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ չունենք: 
	Ընդունվել է ի գիտություն

	23. ՀՀ Տավուշի մարզպետարան
	07.02.2024թ.

	
	01//00577-2024

	Տեղեկացնում եմ, որ ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված Հավելված 1-ի «Քաղաքաշինության կոմիտե» բաժնի 1.9.2.-րդ և ՀՀ վարչապետի 2023 թվականի մարտի 23-ի N 330-Ա որոշմամբ հաստատված Հավելվածի 17-րդ կետերի՝ Ձեր քննարկմանն ենք ներկայացնում «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը քննարկվել է Տավուշի մարզպետի աշխատակազմում և համայնքների ղեկավարների հետ, ինչի վերաբերյալ ներկայացնում ենք դրական կարծիք:
	Ընդունվել է ի գիտություն

	24. ՀՀ Վայոց ձորի մարզպետարան
	30.01.2024թ.

	
	01/06.5/0700-2024

	Ի պատասխան Ձեր 29.01.2024թ. N01/11.4/464-2024 գրության՝ տեղեկացնում ենք, որ «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ Վայոց ձորի մարզպետի աշխատակազմում:
ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն

	25. ՀՀ Արդարադատության նախարարություն
	8.05.2024թ.

	
	//18006-2024

	Ի պատասխան Ձեր 2024 թվականի ապրիլի 16-ի թիվ 01/11.4/5057-2024 գրության՝ կից ներկայացվում է «Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
«Հայաստանի Հանրապետության կառավարության 2009 թվականի հունիսի 26-ի N 792-Ն և 728-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. «Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը»:
Հիմք ընդունելով վերոգրյալ իրավանորմերի դրույթները՝ անհրաժեշտ է Նախագծի վերնագիրը շարադրել հետևյալ բովանդակությամբ` «Հայաստանի Հանրապետության կառավարության 2009 թվականի հունիսի 26-ի N 792-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2009 թվականի հունիսի 26-ի 728-Ն որոշման մեջ փոփոխություն կատարելու մասին».
2. «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ղեկավարվելով վերոնշյալ իրավանորմերի դրույթներով՝ անհրաժեշտ է Նախագծի նախաբանում առկա ««Քաղաքաշինության մասին» օրենքի 19-րդ հոդվածին և Հայաստանի Հանրապետության կառավարության 2008 թվականի նոյեմբերի 13-ի N 1500-Ն որոշմանը համապատասխան`» բառերի փոխարեն հղում կատարել «Նորմատիվ իրավական ակտերի մասին» օրենքի 33-րդ և 34-րդ հոդվածի համապատասխան դրույթներին, քանի որ Նախագծի նախաբանում առկա իրավանորմերը չեն հանդիսանում սույն նախագծի ընդունման համար հիմք հանդիսացող լիազորող նորմեր:
Միաժամանակ անհրաժեշտ է Նախագծի 1-ին հոդվածում  առկա «10.1. հոդվածի 9-րդ, 13-րդ ենթակետերին և 19-րդ հոդվածներին» բառեր փոխարինել «19-րդ հոդվածի 6-րդ մասի» բառերով, քանի որ «Հայաստանի Հանրապետության կառավարության 2009 թվականի հունիսի 26-ի N 792-Ն որոշման ընդունման լիազորող նորմ է հանդիսանում «Քաղաքաշինության մասին» օրենքի 19-րդ հոդվածի 6-րդ մասը, որի համաձայն՝ 
«Սույն հոդվածով սահմանված քաղաքաշինական գործունեության հատուկ կարգավորման օբյեկտների և տարածքների, այդ թվում՝ միջպետական և հանրապետական նշանակության ընդհանուր օգտագործման պետական ավտոմոբիլային ճանապարհների պաշտպանական գոտիների պահպանման, ինչպես նաև հատուկ կարգավորման օբյեկտների տարածքներում և առանձնացման գոտիներում քաղաքաշինական գործունեության, դրանց նկատմամբ վերահսկողության իրականացման և նախագծային փաստաթղթերի հաստատման կարգերը սահմանում է Կառավարությունը»:
Ինչ վերաբերում է Նախագծի 10-րդ կետում նախատեսվող կարգավորումներին, ապա ղեկավարվելով վերոգրյալ իրավանորմերի դրույթներով՝ հարկ ենք համարում նշել, որ Հայաստանի Հանրապետության կառավարության 2009 թվականի հունիսի 26-ի N 728-Ն որոշման նախաբանում և Նախագծի 10-րդ կետով նույն որոշման նախաբանում լրացվող իրավական ակտերը չեն հանդիսանում վերոնշյալ որոշման ընդունման լիազորող նորմեր, քանի որ ենթաօրենսդրական նորմատիվ իրավական ակտերը կարող են ընդունվել միայն օրենքում համապատասխան լիազորող նորմի ուղղակի առկայության դեպքում:
Ելնելով վերոգրյալից առաջարկում ենք վերոնշյալ որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
3. Նախագծի 2-րդ կետում «4-րդ կետի առաջին պարբերությունում» բառերը անհրաժեշտ է փոխարինել «4-րդ կետում» բառերով:
4. Նախագծի 4-րդ կետով սահմանվում է Հայաստանի Հանրապետության քաղաքաշինության կոմիտեի համաձայնեցմանը ներկայացվող նոր փաստաթղթերի ցանկ:
 Այս կապակցությամբ հարկ է նկատի ունենալ Հայաստանի Հանրապետության Սահմանադրական դատարանը, 2006 թվականի ապրիլի 18-ի ՍԴՈ–630 որոշումը, որում նված է հետևյալը.
«(…) Տվյալ օրենքը պետք է համապատասխանի նաև Մարդու իրավունքների Եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը։
Միաժամանակ գտնում ենք, որ ՀՀ Սահմանադրական դատարանի վերոնշյալ իրավական դիրքորոշումը վերաբերելի է ոչ միայն իրավական ակտերի տեսակ հանդիսացող օրենքներին, այլ ցանկացած իրավական ակտերին, այդ թվում նաև՝ իրավական ակտերի տեսակ հանդիսացող ենթաօրենսդրական նորմատիվ իրավական ակտերին:
Ղեկավարվելով վերոգրյալով՝ անհրաժեշտ է խմբագրել Նախագծի 4-րդ կետը և ամբողջ Նախագիծը՝ քանի որ Նախագծից պարզ չի դառնում, թե Հայաստանի Հանրապետության քաղաքաշինության կոմիտեի համաձայնեցմանը ներկայացվող ինչ փաստաթղթերի մասին է խոսքը, մասնավորապես՝ պարզ չէ, թե ինչ դիմումի, ընդհանուր բացատրագրի, տեղեկանք հիմնավորման մասին է խոսքը, դրանք գործնականում ինչ նպատակով և ինչպես են ներկայացվելու և ինչպես են այդ կարգավորումները առնչվելու նույն կարգի 10-րդ կետով նախատեսված համաձայնեցման ներկայացվող փաստաթղթերի հետ:
Միաժամանակ Նախագծի 4-րդ կետում «Հայաստանի Հանրապետության քաղաքաշինության կոմիտեի (այսուհետ՝ Լիազոր մարմին)» կարգավորմանը զուգահեռ հարկ է նկատի ունենալ, որ Հայաստանի Հանրապետության կառավարության 2009 թվականի հունիսի 26-ի N 792-Ն որոշման հավելվածի այլ կետերում նույնպես օգտագործվում են «Հայաստանի Հանրապետության քաղաքաշինության կոմիտե» բառերը, ուստի անհրաժեշտ է համապատասխան փոփոխություն կատարել նաև այդ կետերում: 
Նախագծի 4-րդ կետում, անհրաժեշտ է նաև «Հայաստանի Հանրապետության քաղաքաշինության կոմիտեի» բառերից առաջ լրացնել «10.1.» թիվը:
5. Նախագծի 5-րդ կետը անհրաժեշտ է հստակեցնել՝ սահմանելով, թե Կարգի 12-րդ կետում նշված «10-րդ կետի 3-րդ ենթակետով» բառերից հետո որ բառերն են շարադրվում նոր խմբագրությամբ:
6. Նախագծի 6-րդ կետով Հայաստանի Հանրապետության կառավարության 2009 թվականի հունիսի 26-ի N 792-Ն որոշման հավելվածի V գլուխը լրացվող նոր «12.4.» կետի համաձայն՝ «12.4. Շահագրգիռ մարմինները Կարգի 10-րդ կետի 3-րդ ենթակետով և 10.1. կետով նշված առաջարկությունները ստանալուց հետո 10 աշխատանքային օրվա ընթացքում էլեկտրոնային կապի միջոցների կիրառմամբ կամ գրավոր փաստաթղթերի փոխանցմամբ իրենց կարծիքները ներկայացնում են Լիազոր մարմնին: Բացասական կարծիքները կամ կարծիք հայտնելու լրացուցիչ ժամկետի պահանջները պետք է լինեն հիմնավորված՝ իրավական ակտի հղումով։ Նշված ժամկետում շահագրգիռ մարմինների կողմից կարծիք չներկայացվելու դեպքում տվյալ մարմնի կարծիքը համարվում է դրական»: 
Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է վերանայել Նախագծի վերոնշյալ կետում առկա «էլեկտրոնային կապի միջոցների կիրառմամբ կամ գրավոր փաստաթղթերի փոխանցմամբ» բառերը՝ սահմանելով կարծիքները ներկայացնելու հստակ ձևերը և ընթացակարգը:

	Ընդունվել է` կատարվել է փոփոխություն

	26. Հայաստանի Հանրապետության վարչապետի աշխատակազմ
	20.08.2024թ.

	Տարածքային զարգացման և շրջակա միջավայրի հարցերի վարչություն 
	02/12.21/28495-2024

	«Հայաստանի Հանրապետության կառավարության 2009 թվականի հունիսի 26-ի N 792-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2009 թվականի հունիսի 26-ի N 728-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առկա են հետևյալ նկատառումները.
1. Նախագծի 1-ին կետի 4-րդ ենթակետով նախատեսվում է ՀՀ կառավարության 2009 թվականի հունիսի 26-ի N 792-Ն որոշման (այսուհետ՝ Որոշում) և որոշմամբ հաստատված կարգի (այսուհետ՝ Կարգ) ամբողջ տեքստում «պետական կառավարման տարածքային մարմինները» և «պետական տարածքային կառավարման մարմինները» բառերը համապատասխան հոլովաձևերով փոխարինել «մարզպետարանները» բառով՝ համապատասխան հոլովաձևերով:
 Այս առումով հայտնում ենք, որ նախատեսվող փոփոխությունը, «մարզպետարանները» բառով պայմանավորված, խնդրահարույց է՝ հաշվի առնելով «Տարածքային կառավարման մասին» օրենքի 7-րդ հոդվածով և «Կառավարչական իրավահարաբերությունների կարգավորման մասին» օրենքի 19-րդ հոդվածով առկա կագավորումները:
	







   Ընդունվել է՝ կատարվել է   փոփոխություն


	2. Նախագծի 1-ին կետի 6-րդ ենթակետով Կարգի 12-րդ կետում իրականացվող փոփոխության համաձայն՝ հատուկ կարգավորման օբյեկտներում տեղական ինքնակառավարման մարմինները քաղաքաշինության բնագավառում ՀՀ օրենսդրությամբ իրենց վերապահված գործառույթներն իրականացնում են սույն կարգի 10-րդ կետի 3-րդ ենթակետով և 19-րդ կետով սահմանված փաստաթղթերը ներկայացնելով մարզպետին` համաձայնեցման։ Նշված փաստաթղթերը ստանալուց հետո մարզպետը 5 աշխատանքային օրվա ընթացքում դրանք իր եզրակացության հետ միասին (բացասական կարծիքի դեպքում կցվում է համապատասխան հիմնավորում՝ հղում կատարելով իրավական ակտին և վերադարձվում է) ներկայացնում է լիազոր մարմին՝ համաձայնեցման:
Հարկ է նկատի ունենալ, որ ՀՀ կառավարության 2005 թվականի դեկտեմբերի 29-ի «Հայաստանի Հանրապետության միջպետական և հանրապետական նշանակության ընդհանուր օգտագործման պետական ավտոմոբիլային ճանապարհներին հարող տարածքները կառուցապատելու կանոնակարգման միջոցառումների մասին» N 2404-Ն որոշման 4.2 կետի համաձայն՝ Քաղաքաշինության կոմիտեի հետ համապատասխան փաստաթղթային փաթեթի համաձայնեցումն իրականացնում է անմիջապես համայնքի ղեկավարը: 
Վերոգրյալ դիտարկման համատեքստում՝ հայտնում ենք, որ լրացուցիչ պարզաբանման անհրաժեշտություն ունի մարզպետի աշխատակազմի միջոցով գործընթացն իրականացնելու անհրաժեշտության հանգամանքը: 
Բացի այդ, վերոգրյալ դրույթի շրջանակներում առաջարկում ենք հստակեցնել՝ տեղական ինքնակառավարման մարմիններն ի՞նչ ժամկետում են համապատասխան փաստաթղթերը ներկայացնում մարզպետին և առավել որոշակիացնել մարզպետի կողմից համապատասխան փաստաթղթերն ստանալուց հետո իրականացվող գործընթացը՝ հստակ տարանջատելով դրական կամ բացասական եզրակացության տրամադրման դեպքերը:
	Ընդունվել է՝ կատարվել է փոփոխություն, ՀՀ կառավարության 2005 թվականի դեկտեմբերի 29-ի N 2404-Ն որոշման 8-րդ կետի համաձային, իսկ 4.2-րդ կետում նախատեսվում է կատարել լրացում (Նախագծի հիմնավորման 6-րդ կետում կատարվել է լրացում)


	3. Նախագծի 1-ին կետի 7-րդ ենթակետով Կարգի 12.2-րդ կետում իրականացվող լրացումը շարահյուսության տեսանկյունից լրամշակման անհրաժեշտություն ունի:
	Ընդունվել է՝ կատարվել է փոփոխություն


	4. Առաջարկում ենք լրացուցիչ հիմնավորում ներկայացնել Նախագծի 1-ին կետի 8-րդ ենթակետով առաջարկվող կարգավորման նախատեսման վերաբերյալ:
	Ընդունվել է՝ կետը խմբագրվել է (1-ին կետի 6-րդ ենթակետ)


	5. Նախագծի 1-ին կետի 9-րդ ենթակետով Կարգում լրացվող նոր 12.3-րդ կետի համաձայն՝ լիազոր մարմինը սույն կարգի 10-րդ կետի 3-րդ ենթակետով և 19-րդ կետով սահմանված փաստաթղթերն ուսումնասիրում և ներկայացված առաջարկությունների փաստաթղթային կազմը լիարժեք չլինելու դեպքում 5 աշխատանքային օրվա ընթացքում վերադարձնում է առաջարկությունները ներկայացրած մարզպետին, իսկ լրակազմ փաթեթի առկայության դեպքում՝ 10-օրյա ժամկետում տալիս է եզրակացություն: Անհրաժեշտության դեպքում ներկայացնում է շահագրգիռ այլ գերատեսչություններ՝ կարծիքի: 
Հարկ է նշել, որ վերոգրյալ դրույթի շրջանակներում ներկայացված առաջարկությունների փաստաթղթային կազմը լիարժեք չլինելու դեպքում առաջարկությունները ներկայացրած մարզպետին վերադարձնելուց հետո հստակեցված չեն մարզպետի կողմից իրականացվող քայլերը:
Միաժամանակ, խնդրահարույց ենք համարում լիազոր մարմնի կողմից 10-օրյա ժամկետում եզրակացություն տրամադրելու հանգամանքը, նկատի ունենալով, որ անհրաժեշտության դեպքում լիազոր մարմինը կարող է փաստաթղթային փաթեթը  ներկայացնել շահագրգիռ այլ գերատեսչություններ՝ կարծիքի, որոնց, համաձայն՝ Նախագծի 1-ին կետի 9-րդ կետով Կարգում լրացվող նոր 12.4-րդ կետի՝ տրամադրված է 10 աշխատանքային օր կարծիքները լիազոր մարմնին ներկայացնելու համար:
Հետևաբար, գտնում ենք, որ լիազոր մարմնի կողմից եզրակացություն տրամադրելու ժամկետի որոշման հիմքում անհրաժեշտ է հաշվի առնել շահագրգիռ այլ գերատեսչություններին համաձայնեցման ներկայացնելու հանգամանքը:
Միաժամանակ՝ վերոգրյալ դրույթի շրջանակներում կիրառվում են «շահագրգիռ այլ գերատեսչություններ» և «շահագրգիռ մարմիններ» ձևակերպումները:
Առաջարկում ենք կիրառել միօրինակ ձևակերպումներ:
	Ընդունվել է՝ կատարվել է փոփոխություն


	6. Նախագծի 1-ին կետի 12-րդ ենթակետով Կարգում լրացվող 7-րդ գլխով թվարկված փաստաթղթերը չեն համապատասխանում ՀՀ կառավարության 2005 թվականի դեկտեմբերի 29-ի «Հայաստանի Հանրապետության միջպետական և հանրապետական նշանակության ընդհանուր օգտագործման պետական ավտոմոբիլային ճանապարհներին հարող տարածքները կառուցապատելու կանոնակարգման միջոցառումների մասին» N2404-Ն որոշման 4.2 կետով թվարկված փաստաթղթերին:
Այս առումով հայտնում ենք, որ Նախագծի և ՀՀ կառավարության 2005 թվականի դեկտեմբերի 29-ի N 2404-Ն որոշման միջև հակասությունները բացառելու տեսանկյունից լրացուցիչ ուսումնասիրության անհրաժեշտություն ունեն Քաղաքաշինության կոմիտեի համաձայնեցմանը ներկայացվող փաստաթղթերը:
	Ընդունվել է՝ կատարվել է փոփոխություն


	7. Նախագծի հիմնավորման համաձայն՝ Նախագծի կարգավորման նպատակը կանոնակարգված քաղաքաշինական գործունեության միջոցառումների պարզեցված ընթացակարգի ստեղծումն է, մինչդեռ, հարկ է նկատի ունենալ, որ Նախագծով ժամկետների հաշվարկման հիմքում օրացուցային օրերի փոխարինումը աշխատանքային օրերով ենթադրում է գործընթացի հավելյալ երկարաձգում:

	Որոշման նախագծով սահմանվել են իրատեսական առավելագույն ժամկետներ, ինչը պայմանավորված է քաղաքաշինական գործունեության հատուկ կարգավորման օբյեկտների տարածքներում նոր կարգավորումներով, մասնավորապես՝ համապատասխան փաստաթղթերը ներկայացվում են շահագրգիթ մարմիններ՝ կարծիքի: Ընդ որում՝ Շահագրգիռ մարմինների կողմից 10 աշխատանքային օրվա ընթացքում կարծիք չներկայացնելը համարվում է դրական:

	Իրավաբանական վարչություն
1. «Քաղաքաշինության մասին» օրենքի 19-րդ հոդվածի 6-րդ մասի համաձայն՝ (...) հատուկ կարգավորման օբյեկտների տարածքներում և առանձնացման գոտիներում քաղաքաշինական գործունեության, դրանց նկատմամբ վերահսկողության իրականացման և նախագծային փաստաթղթերի հաստատման կարգերը սահմանում է Կառավարությունը, մինչդեռ ՀՀ կառավարության 2009 թվականի հունիսի 26-ի N 792-Ն որոշումը վերաբերում է միայն քաղաքաշինական գործունեության հատուկ կարգավորման օբյեկտների տարածքներում քաղաքաշինական գործունեության իրականացման կարգին:
2. Նախագծի 2-րդ կետով առաջարկվում է ՀՀ կառավարության 2009 թվականի հունիսի 26-ի N 728-Ն որոշման նախաբանի «10.1-ին և 19-րդ հոդվածներով» բառերը փոխարինել «19-րդ հոդվածի 6-րդ մասով» բառերով, մինչդեռ «Քաղաքաշինության մասին» օրենքի 19-րդ հոդվածի 6-րդ մասը վերոնշյալ նախագծի համար չի կարող դիտվել որպես լիազորող նորմ: Միևնույն ժամանակ, հարկ է նկատի ունենալ, որ Օրենքի 19-րդ հոդվածի 5-րդ մասով հստակ սահմանված է այն տարածքների շրջանակը, որտեղ կարող են առանձնացվել քաղաքաշինական գործունեության հատուկ կարգավորման օբյեկտներ:
	1. Քաղաքաշինական գործունեության իրականցման նպատակով մշակված փաստաթղթերի հաստատման կարգը սահմանված է ՀՀ կառավարության 2015 թվականի մարտի 19-ի N 596-Ն որոշմամբ հաստատված կարգով։
Վերահսկողության իրականացման վերաբերյալ ավելացվել է VIII բաժին։
2. Ընդունվել է՝ կատարվել է փոփոխություն


	27. Հայաստանի Հանրապետության Վարչապետի աշխատակազմ
	3.10.2024թ.

	Տարածքային զարգացման և շրջակա միջավայրի հարցերի վարչություն
	02/12.63/33739-2024

	Նախագծի վերաբերյալ առկա են հետևյալ նկատառումները.
1. Նախագծի ընդունման համար որպես լիազորող նորմ, ի թիվս այլնի, հղում է կատարվել «Քաղաքաշինության մասին» օրենքի 19-րդ հոդվածի 6-րդ մասին, համաձայն որի՝ «Սույն հոդվածով սահմանված քաղաքաշինական գործունեության հատուկ կարգավորման օբյեկտների և տարածքների, այդ թվում՝ միջպետական և հանրապետական նշանակության ընդհանուր օգտագործման պետական ավտոմոբիլային ճանապարհների պաշտպանական գոտիների պահպանման, ինչպես նաև հատուկ կարգավորման օբյեկտների տարածքներում և առանձնացման գոտիներում քաղաքաշինական գործունեության, դրանց նկատմամբ վերահսկողության իրականացման և նախագծային փաստաթղթերի հաստատման կարգերը սահմանում է Կառավարությունը»: Մինչդեռ, նախագծով բացակայում են վերահսկողության իրականացման վերաբերյալ համապատասխան կարգավորումները: Նկատի ունենալով, որ սույն նախագիծը ՎԱ է ներկայացվել որպես Վարչապետի 03.082023թ-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի N ՀՕ-139-ն օրենքի կիրարկումն ապահովող միջոցառումների ցանկը հաստատելու և Վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված հավելվածի 17-րդ միջոցառման ապահովում՝ գտնում ենք, որ այն ամբողջական չէ և լրացուցիչ վերանայման կարիք ունի:
2. Նախագծի 1-ին կետի 5-րդ ենթակետով առաջարկվող կարգավորումը շարահյուսության տեսանկյունից վերանայման կարիք ունի:
3. Նախագծի 1-ին կետի 8-րդ ենթակետով գործող որոշման կարգում լրացվող 12.3 և 12.4 կետերը վերանայման կարիք ունեն, քանի, որ 12.4-րդ կետը բովանդակային կրկնություն է 12.3-րդ կետի հետ:
4. Եվս մեկ անգամ պարզաբանման կարիք ունի նախագծի 1-ին կետի 12-րդ ենթակետով ներկայացված փաստաթղթերի կազմը, նկատի ունենալով, որ դրանք տարբերվում են, օրինակ, Կառավարության 2005 թվականի դեկտեմբերի 29-ի N 2404-Ն որոշման 4.2 կետով թվարկված փաստաթղթերից (մասնավորապես՝ նախագծում բացակայում է հողային օրենսգրքի 60-րդ հոդվածին առնչություն ունենալու և հողամասին առնչվող օրենքով սահմանված այլ սահմանափակումների մասին տեղեկանքի պահանջ):
	1. Ընդունվել է՝ խմբագրվել է
2. Ընդունվել է՝ խմբագրվել է
3. Ընդունվել է՝ «12.4» կետը հանվել է
4. Ընդունվել է՝ կատարվել է լրացում: 

	28. ՀՀ Արդարադատության նախարարություն
	27.11.2024թ.

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 792-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 728-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԼՐԱՄՇԱԿՎԱԾ ՆԱԽԱԳԾԻ ՎԵՐԱԲԵՐՅԱԼ 

«Հայաստանի Հանրապետության կառավարության 2009 թվականի հունիսի 26-ի N 792-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2009 թվականի հունիսի 26-ի N 728-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետի 5-րդ ենթակետով նախատեսվում է Հայաստանի Հանրապետության կառավարության 2009 թվականի հունիսի 26-ի N 792-Ն որոշմամբ հաստատված կարգի 12-րդ կետում «սահմանված փաստաթղթերը 13-րդ կետով սահմանված ընթացակարգով համաձայնեցնելով պետական տարածքային կառավարման մարմինների և Հայաստանի Հանրապետության քաղաքաշինության կոմիտեի հետ, իսկ 12.2-րդ կետով սահմանված փաստաթղթերը 14.1-ին կետով սահմանված ընթացակարգով համաձայնեցնելով պետական տարածքային կառավարման մարմինների հետ» բառերը փոխարինել «և 19-րդ կետով սահմանված փաստաթղթերը ստանալուց հետո՝ 3 աշխատանքային օրվա ընթացքում ներկայացնում են մարզպետին` համաձայնեցման։ Նշված փաստաթղթերը ստանալուց հետո մարզպետը 5 աշխատանքային օրվա ընթացքում դրանք իր եզրակացության հետ միասին ներկայացնում է Լիազոր մարմին՝ համաձայնեցման, իսկ բացասական կարծիքի դեպքում՝ 3 աշխատանքային օրվա ընթացքում վերադարձնում է համայնքին՝ հղում կատարելով համապատասխան իրավական ակտին» բառերով․
Այս առումով հայտում ենք, որ անհրաժեշտ է խմբագրել և վերանայել Նախագծի վերոնշյալ դրույթները, քանի որ նշված փոփոխության արդյունքում առաջանում է տրամաբանական անհամապատասխանություն, մասնավորապես՝ Հայաստանի Հանրապետության կառավարության 2009 թվականի հունիսի 26-ի N 792-Ն որոշմամբ հաստատված կարգի 12-րդ կետը ունենում է հետևյալ տեսքը․
«Հատուկ կարգավորման օբյեկտներում տեղական ինքնակառավարման մարմինները քաղաքաշինության բնագավառում Հայաստանի Հանրապետության օրենսդրությամբ իրենց վերապահված գործառույթներն իրականացնում են սույն կարգի 10-րդ կետի 3-րդ ենթակետով և 19-րդ կետով սահմանված փաստաթղթերը ստանալուց հետո՝ 3 աշխատանքային օրվա ընթացքում ներկայացնում են մարզպետին` համաձայնեցման։ Նշված փաստաթղթերը ստանալուց հետո մարզպետը 5 աշխատանքային օրվա ընթացքում դրանք իր եզրակացության հետ միասին ներկայացնում է Լիազոր մարմին՝ համաձայնեցման, իսկ բացասական կարծիքի դեպքում՝ 3 աշխատանքային օրվա ընթացքում վերադարձնում է համայնքին՝ հղում կատարելով համապատասխան իրավական ակտին:»։

